Dysgu ar ôl Ymddeol

Rwyf yn ymddeol eleni ar bensiwn llawn ond hoffwn wneud gwaith cyflenwi.  Beth yw’r rheoliadau?
1. Bydd rhaid cael o leiaf un diwrnod o doriad cyn dechrau gweithio.
2. Unwaith y dechreuwch chi weithio, bydd y TPS yn anfon ffurflen i’w llenwi – tystysgrif ail gyflogaeth; bydd yn rhaid llenwi hon.   Eich cyfrifoldeb chi bydd hysbysu’r TPS eich bod yn parhau i weithio fel athro cyflenwi.
3. Mae cyfyngiad ar yr hyn y gellir ei ennill ar ôl derbyn eich pensiwn yn llawn; y cyfyngiad yw nad yw eich enillion yn ystod y flwyddyn a’r pensiwn a dderbynnir i fod yn fwy na’r cyfartaledd cyflog y cyfrifwyd eich pensiwn arno.  Os aiff dros hyn, bydd eich pensiwn yn cael ei leihau, ond ddim yn barhaol.
Ers 1 Ionawr 2007, bydd cyfraniadau tuag at y Cynllun Pensiwn Athrawon yn cael eu gwneud ar gyfer unrhyw waith dysgu pellach (llawn neu rhan amser), os nad ydych wedi dewis “optio-allan”, yn unol a’r rheolau canlynol:

1. Mae’n rhaid bod yn y cynllun am 365 diwrnod, er enghraifft o’r ail o Fedi hyd at yr ail o Fedi’r flwyddyn ganlynol
2. Nid oes rhaid gwneud blwyddyn lawn o waith, sef 195 o ddyddiau cyflenwi; rhaid gweithio am o leiaf 30 diwrnod yn ystod y flwyddyn
3. Ni fyddwch yn dechrau cynllun pensiwn newydd, ond yn hytrach, bydd unrhyw gyfraniad a wneir, unwaith y byddwch wedi cyflawni’r gofynion, yn ychwanegu at eich pensiwn presennol.
4. Nid oes yn rhaid aros nes y byddwch yn 65 oed cyn y gellir rhyddhau’r pensiwn a’i ychwanegu at eich pensiwn presennol 

